Yamb a neba! Seeg-y Sallem, la y rug rubo, la y tok
rogem, la y povs yongo tt neba goe, tt y na ke arzana
ne laaft

Yii a ‘Abdallah |[bn Salaam nengé (Wénd yard be a yinga) a yeelame: Nabiyaama (Wénd
pousg la A tugr be a yinga) sén wa n wa Madiina, neba tigma taaba n na n yek-a, la b
yeele: Wénd Tén-tooma (Wénd pousg la A tugr be a yinga) waame, Wénd Tén-tboma

waame, Wénd Tén-tboma waame, noor a taabo, tt ma me tli neb n na n wa ges-a, m sén

wa n yénd-a wa m bangame t'a nenga ka Zziri-be-ned neng ye, rénd réenem bimb mam
sén wom-a t'a gome, a yeelame: «Yamb a neba! Séeg-y Sallem, la y rug rubo, la y tok

rogem, la y poos yongo tu neba goe, tt y na ké arzana ne laafi».
[Nasvn Sahuthon (Gom-sikdem sén manege)] [A At-tirmiiziy la a [bn Maaga la a Ahmad n togs-a]

Nabiyaama (Wénd poosg la A tugr be a yinga) sén wa n wa Madiina, t. neba yaa-a wa, b togla
a nengé n yagdeé, la sén be neb nins sén kéng a nengé wa, yaa a Abdullah |bn Salaam (Wénd
yard be a yinga) a rag n yume n yaa Yahuuda, rénd a sén wa n yaa-a wa, a bangame t'a
nenga ka ziri-be-ned neng ye, a sén ya nuura la neerem la piuug sén stdgda yinga. Rénd
réenem blimb mam sén wom Nabiyaama nengé (Wénd poosg la A tugr be a yinga) yaa t'a
pirsa neba n tog tooma sén yit sabab tu b ké arzana, la sén be b pvgé: Réenem: yaa Sallem
séegre la a vénegre, la a wosgre, ned ning fo sén mi la ned ning fo sén ka mi. Yiib soaba: yaa
rubo rugre, sén ti ne sara la kliuni la saand reegre. Taab soaba, yaa rogem tokre ne ned
ning sén tar rog-tdkr ne foom maa pénegre, sén yi saamba maa ma wa weengé. Naas soaba:
yaa naafll Povsg yongo, tt neba goe.

